
asosiy ustuvorlik kasb etadi. Milliy anʼanalarga ko‘ra xalqimiz hamisha rahbarlarga tayanadi. Bu o‘z 
navbatida rahbar shaxslar zimmasiga ulkan masʼuliyat yuklaydi.  

Bugungi kunda ryespublikamizda yagona kadrlar siyosatini amalga oshirish uchun davlat 
xizmatini rivojlantirish Agentligi tashkil etildi. Qisqa vaqt ichida agentlik tomonidan davlat organlari 
va tashkilotlarida xodimlarni boshqarish, inson resurslarini rivojlantirish borasida bir qator muhim 
ishlar amalga oshirildi. Eng munosib kadrlarni ochiq mustaqil tanlovlar orqali davlat fuqarolik 
xizmatiga jalb etish ishlari boshlandi. Davlat xizmatchilarining bilimini sinovdan o‘tkazish va 
psixologik portretini shakllantirish maqsadida davlat xizmatchisi testi moduli ishlab chiqildi. Milliy 
kadrlar zahirasi yaratildi va shakllantirilib borilmoqda. Bugungi kunda kadrlarni tanlash va ishga 
qabul qilish, boshqarish va salohiyatidan unumli foydalanishda dunyoning yetakchi kompaniyalari 
tomonidan amalda qo‘llab kelinayotgan metodlarni yosh rahbar kadrlar faoliyatida tadbiq etishda 
quyidagi masalalar dolzarb bo‘lib qolmoqda:  

Yosh istiqbolli boshqaruv kadrlarni tanlash, tayyorlash, qayta tayyorlash va malakasini 
oshirish hamda rahbar lavozimlarga tavsiya qilishda ilg‘or tajribani o‘rganish, ushbu sohadagi 
mavjud muammolarni aniqlash, ularning amaliy yechimini topishda ilmiy tadqiqotlar zaruratini 
yanada oshiradi;  

boshqaruv salohiyatining sotsiomadaniy fenomen sifatida rivojlanish xususiyatlarini ilmiy 
tadqiq etish hamda uning institutsional asoslarini tahlil qilish;  

boshqaruv salohiyati va madaniyatining o‘zaro aloqadorlikdagi tarkibiy elementlari va 
mazmunini tadqiq etish hamda uning tizim yasovchi elementlarini aniqlash; 

ilg‘or davlatlarda zamonaviy boshqaruv nufuzini hosil qiluvchi kasbiy kompetensiyalarni 
shakllantirish omillari, ularni baholash va o‘lchash metodikalari samaradorligini ochib berish; 

yosh istiqbolli rahbar kadr ijtimoiy maqomi va nufuzini shakllantiruvchi omillarning 
sotsiologik jihatlarini asoslash; 

O‘zbekistonda yosh rahbar kadrlar zahirasini shakllantirishda zamonaviy tendensiyalar, 
kadrlarni saralash, tanlab olish mezonlarining samaradorligini sotsiologik tadqiqot usuli orqali 
aniqlashtirish. 

Bugungi globallashib borayotgan davrda yashayotgan ekanmiz zamonaviy dunyoning 
ijtimoiy manzarasi va jamiyatning tuzilishi har jabhada o‘zining strategik darajalarini ko‘rsatib 
bormoqda. Shuni ham aytib o‘tishimiz joizki, zamonaviy dunyo yaralib borishida inson faoliyati va 
insonlarning bir-biriga bo‘lgan munosabati beqiyos rol o‘ynaydi. Dunyo rivojlanib borgani sari 
jamiyatda o‘zaro raqobat ko‘rinishi avj oladi. Taklif va tashabbuslar ilgarigidek faqat “tepa”dan emas, 
balki ko‘proq quyidan bo‘lmoqda. Ularni amalga oshirishda esa quyi, o‘rta va yuqori bo‘g‘indagi 
davlat boshqaruv idoralarining samarali hamkorligi ish bermoqda. Shu asosda jamiyatimizning 
ijtimoiy manzarasi butunlay o‘zgarmoqda, samarali boshqaruvning natijadorligi oshmoqda, eng 
muhimi, odamlarning hayotga, mehnatga, o‘zining taqdiri va ertangi kunga ishonchi ortmoqda. 

Biz bunday o‘zgarishlarni jamiyat taraqqiyotining eng asosiy sifat ko‘rsatkichlari, deb 
hisoblasak mubolag‘a bo‘lmaydi. 

Albatta, ijtimoiy himoya tizimidagi ayrim kamchilik va nuqsonlar saqlanib qolmoqda. Biz 
ularni bosqichma-bosqich bartaraf etishimiz, ushbu tizimni takomillashtirib, yaxshi natija beradigan, 
jamiyatdagi barcha sog‘lom kuchlarni shu maqsad atrofida birlashtiradigan darajaga yetqazishimiz 
zarur. 

Bir so‘z bilan aytganda, zamonaviy axborot texnologiyalari rivojlangan bizning davrimizda 
real hayotdan butunlay uzilib qolish mumkin emas. Shunga qaramasdan, xalq bilan turli 
ko‘rinishdagi, deylik, bu rejadagi tadbir bo‘ladimi yoki mahalla, tuman, qaysidir muassasaga 
kutilmagan holatda kirib borish orqali bo‘ladimi, umuman, bevosita muloqot hamisha kerak, deb 
hisoblaymiz. 

Jamiyatning ijtimoiy tuzilishi har xil turdagi ijtimoiy birliklar va ular o‘rtasidagi munosabatlar 
majmuidir. 

Katta, o‘rta va kichik guruhlar o‘z ichki qonunlari bo‘yicha vujudga keladi va rivojlanadi 
(ba’zan esa parchalanib ketadi va faoliyatini to‘xtatadi), biroq bir-biri bilan bog‘liq bo‘lgan holda 
jamiyat hayotining u yoki bu jihatlariga ta’sir ko‘rsatadi. Ikkinchi tomondan, jamiyat ushbu 
guruhlarning barchasidan hayot va faoliyatning hamma uchun majburiy bo‘lgan qonuniylik, 
insoniylik, vatanparvarlik kabi me’yorlariga amal qilishni talab qiladi. Jamiyat hayotidagi asosiy 
masala – ularning ma'naviy madaniyatini rivojlantirish va ma'naviy qadriyatlarini o'zgartirishdir. 

Jamiyat tuzilmalarida, jamiyatning barcha strukturalarida avvalambor madaniyat, 
davlatlarning xalqaro munosabatlari muhim ahamiyat kasb etadi. Madaniyatni ijtimoiy-gumanitar 
bilimlarda inson hayotiy hodisasi sifatida o'rganish eng muhim jihatlaridan biri madaniy 
reproduksiyadir, bu cheklangan miqdordagi qadriyatlar, shu jumladan qadriyatlar o'tmishidan 
kelajakka o'tish, rivojlanish jarayoni, muhim o'zgarishdir. Bizning nuqtai nazardan birinchi navbatda, 
madaniyatni qadriyatlar va axloq me'yorlarni takomillashtirish jarayoni sifatida o'rganilishi kerak. 

Jamiyat tuzilmalarida madaniyat nuqtai-nazaridan inson ongining aqliy transformatsiyasiga 
yordam beradigan va ijtimoiy-madaniy sohada yoshlarni moslashtirish jarayoniga hissa qo'shadigan 
omillardan biri – bu biopsixosotsial o'zaro hamkorlikda ishlashdir. 

Biz zamonaviy dunyoning ijtimoiy manzarasi va jamiyat tuzilmalari transformatsiyasida, 
ya’ni inson faoliyatining rivojlanish jarayonida raqamli transformatsiyaga alohida to‘xtalib o‘tsak 
maqsadga muvofiq hisoblanadi. Raqamli transformatsiya – bu zamonaviy texnologiyalar va 
ma’lumotlarni tahlil qilish orqali mijozlar bilan samarali hamkorlik qilish uchun xodimlarning 
qanday ishlashini qayta ko‘rib chiqishdir. Hozirgi kunda raqamli transformatsiya, raqamli 
iqtisodiyotga o‘tish bosqichida biz natijadorlikka e’tibor qaratishimiz lozim.  

Raqamli transformatsiyaning asosiy maqsadi: 1) inklyuziv, gender jihatdan muvozanatli 
raqamlashtirishni targ‘ib qilish uchun asosiy davlat institutlarining imkoniyatlarini kengaytirish; 2) 
raqamli innovatsiyalarning afzalliklarini ko‘rsatish uchun davlat va nodavlat sektorlarida (sog‘liqni 
saqlash, tilshunoslik, diplomatiya) raqamli yechimlarni joriy etish hisoblanadi.  

Raqamli transformatsiyadan kutilayotgan natijalar esa:  
1) hukumatga raqamli rivojlanish milliy dasturiga inklyuzivlik va tenglik tamoyillarini 

integratsiya qilish bo‘yicha maslahatlar berish orqali O‘zbekistonda inklyuziv raqamli 
transformatsiyani rag‘batlantirish; 

2) hukumatning raqamli ma’lumotlar va sun’iy intellekt bilan ishlash imkoniyatlarini 
kengaytirish; 

3) axborot texnologiyalari va kommunikatsiyalarini rivojlantirish Vazirligi, “Elektron 
hukumat” loyihalarini boshqarish markazi, IT Park, Raqamli texnologiyalar va sun'iy intellektni 
rivojlantirish ilmiy-tadqiqot instituti bilan hamkorlikda inklyuziv raqamli va maʼlumotlarni 
boshqarish, raqamli koʻnikmalar, raqamli innovatsiyalar (raqamli salomatlik, sunʼiy intellekt) ga 
eʼtibor qaratgan holda Oʻzbekistonda raqamli transformatsiyani ilgari surish boʻyicha uzoq muddatli 
va keng koʻlamli tashabbusni ishlab chiqish. 

Davlat xizmatlarini barchaga tezkor, samarali va adolatli ko‘rsatish uchun elektron hukumatni 
rivojlantirishni qo‘llab-quvvatlash, jamoatchilik ishonchi va shaffofligini mustahkamlash, raqamli 
iqtisodiyotni rivojlantirish jarayonida ishtirok etish va hamkorlik qilish muhim ahamiyatga ega. 
Axborot-kommunikatsiya texnologiyalari doimo rivojlanib, jamiyat, madaniyat va iqtisodiyotni 
tubdan o‘zgartirmoqda. 

Dunyo raqamli ekotizimda texnologiyaning jadal rivojlanishiga guvoh bo‘lmoqda, bunga 
ijtimoiy tarmoqlar, blokcheyn, sun’iy intellekt, biznes jarayonlari autsorsingi (BPO) va bilim 
jarayonlari autsorsingi (KPO) misol bo‘la oladi. Raqamli rivojlanishning O‘zbekiston iqtisodiy 
o‘sishi uchun muhim ahamiyatini e’tirof etgan holda, hukumat raqamli transformatsiyani o‘zining 
birinchi strategik kun tartibiga qo‘ymoqda. 

“Raqamli O‘zbekiston – 2030” strategiyasini qabul qilish va 2022–2026-yillarda Yangi 
O‘zbekistonni rivojlantirish strategiyasida raqamlashtirishga e’tibor qaratish shular jumlasidandir. 
Shu nuqtai nazardan, O‘zbekiston hukumati raqamli ko‘nikmalarni mustahkamlash hamda 
O‘zbekistonda raqamli ish o‘rinlarini yaratish, shu jumladan, yoshlarning salohiyatini oshirish uchun 
IT va biznes jarayonlari autsorsingi (BPO) hamda bilim jarayonlari autsorsingi (KPO) xizmatlarini 
kengaytirish bo‘yicha o‘zining izchil ishlarini olib bormoqda. 

O‘zbekiston hukumati IT-autsorsing salohiyatini yorqin namoyon etgan holda, aholi, ayniqsa, 
yoshlarning raqamli ko‘nikmalarini oshirish uchun barcha viloyat va tumanlarda BPOga 
ixtisoslashtirilgan ta’lim muassasalarini tashkil etib, ushbu imkoniyatlarni kengaytirmoqda. Ayni 
paytda mamlakatning iqtisodiy, siyosiy va ijtimoiy-madaniy hayotida o'zgarishlar yuz bermoqda. 
Yevropa   va boshqa rivojlangan davlatlardan axborot orqali ommaviy madaniyatning kirib kelishi, 
insonning axloqiy barqarorligi, milliy qadriyatlarni saqlab qolish qobiliyati kamaytirishida muhim rol 
o'ynamoqda. Shuning uchun yoshlarning madaniy, ma'naviy va jismoniy salomatligini shakllantirish 
muammolari alohida o'rin tutadi; mustaqil fikrlaydigan, faol ishlaydigan, intellektual salohiyatga ega 
bo'lgan va axloqiy tamoyillarga ega bo'lgan «yangi» turdagi fuqarolarni tarbiyalashga katta etibor 
qaratish lozim. Zamonaviy dunyoning ijtimoiy manzarasi va jamiyat tuzilmalarini transformatsion 
jarayonida jamiyatning barcha strukturalarida, jamiyatning barcha sohalarida ko‘plab o‘zgarishlar 

yuz beradi,bu esa inson aqliy faoliyatiga bog‘liq jihat hisoblanadi. Hozirgi davrda raqamli 
transformatsiya sari ildam qadam tashlab borayotgan ekanmiz bu har jihatdan jamiyatning ijtimoiy 
manzarasiga o‘zgartirishlar kiritadi. Bugun biz jamiyat hayotining barcha sohalarini sezilarli darajada 
taraqqiy etayotganining guvohi bo‘lib turibmiz. Аnʼanaviy ishlab chiqarish modellarini siqib 
chiqarilishi, xizmat ko‘rsatish sohasiga nisbatan jamoatchilik taʼsirining kuchayib borishi jamiyatdagi 
taraqqiyot ko‘rsatkichidir. Аlbatta yuqorida aytilgan natijalarga erishishda axborot 
texnologiyalarning o‘rni katta. 

Raqamli iqtisodiyot – bu iqtisodiy faoliyat bo‘lib, unda ishlab chiqarishning asosiy omili 
raqamli maʼlumotlar hisoblanadi, katta hajmdagi maʼlumotlarni qayta ishlash va tahlil natijalaridan 
foydalanish. Boshqacha aytganda, bu barcha tashkilotlarning ishiga axborot tizimlari va 
texnologiyalarini joriy etish, ularni avtomatlashtirish, sohalarni raqamli trasformatsiya qilishdir. 
Barcha sohalar singari fuqarolik jamiyati sohasini ham  raqamli transformatsiya qilishga katta extiyoj 
bor, sababi mamlakatni bir maromda rivojlanishida fuqarolik jamiyati institutlarining ahamiyati va 
roli juda ham  muxim, hozirgi davrda qolgan sohalar jaddallik bilan rivojlanyatgan bir paytda 
fuqarolik jamiyatini ulardan ortda qolishi mamlakat ekotizimida katta dizbalans tugʼdirishi mumkin. 

Xulosa o‘rnida shuni aytishimiz mumkinki, zamonaviy dunyoning ijtimoiy manzarasi va 
jamiyat tuzilmalarining o‘zgarishi har qanday jamiyat hayotini tubdan isloh qilish zaruratini 
asoslaydi. 

